
Novi Travnik, 23.01.2006. godin

U IME FEDERACIJE BOSNE I HERCEGOVINE !
Kantonalni sud u Novom Travniku u vijeću sastavljenom od sudaca  Darmina Avdić kao predsjednika vijeća, Jasne Šatara i Dunke Begić kao članova vijeća, uz sudjelovanje Mironije Jozak kao zapisničara u krivičnom predmetu protiv optužene Trogrlić Brnarde zbog krivičnih djela nasilničkog ponašanja iz člana 362. stav 2. u vezi sa stavom 1. i krivičnog djela oštećenja tuđe stvari iz člana 293. stav 1. KZ F BiH, optuženoj po optužnici Kantonalnog tužilaštva Travnik broj Kt-1041/05 od 28.11.2005. godine, na održanom glavnom pretresu o razmatranju izjave o priznanju krivne optužene Trogrlić Bernarde dana 23.01.2006. godine, u prisustvu optužene i zastupnika optužbe zamjenika Kantonalnog tužilaštva Travnik Vjekoslava Vavre donio, a predsjednik vijeća istog dana javnog objavio slijedeću
P R E S U D U

Optužena: 
Trogrlić Bernarda kči Ljubomira i majke Veselinke rođene Prodanović, rođena 13.02.1971. godine u mjestu Buzici bb, općina Kiseljak, nastanjena u Pariževci (kod porodice Tuka Zvonke) općina Kiseljak, domaćica, nezaposlena, Hrvatica, državljanka BiH, majka dvoje djece, neosuđivana.
K R I V A   JE

Što je:

Dana 07.09.2005. godine oko 22,10 sati u mjestu Brestovsko općina Kiseljak  grubim vrijeđanjem, zlostavljanjem drugog, vršenjem nasilja prema drugom ugrozila građanski mir i oštetila tuđu stvar tako što je zajedno sa svojim mužem Trogrlić Perom koji je kod sebe imao nož dužine oštrice 29 cm došla pred STR «Ana» koji objekat se nalazi u sklopu obiteljske kuće vlasništvo oštećenih Stipe i Mirjane Trogrlić, pa kada su vidjeli da je radnica STR «Ana» Jadranka Antičević zaključala vrata od radnje, optužena je prisilila istu radnicu da joj otvori vrata prijeteći da će joj sve polupati i da neće otići svojoj kući dok joj ne otključa radnju i ne dadne dvije boce piva, što je ova uradila, pa kada je optužena ušla u trgovinu zajedno sa svojim mužem, počela je obarati police i stalaže na kojima se nalazila roba i lupati staklene boce od piva i mineralne vode, nakon čega je razbila ulazna vrata od radnje i pri tome psujući upučivala prijetnje oštećenima da će ih sve pobiti, nakon čega se također sa svojim mužem uputila u pravcu Kiseljaka gdje su pronađeni od strane djelatnika PS Kiseljak, a što je sve za posljedicu imalo strah, nespokojstvo i uznemirenje kako samih oštećenih Stipe i Mirjane Trogrlić, Jadranke Antičević, tako i mještana Brestovskog

Čime je u sticaju počinila krivična djela nasilničkog ponašanja iz člana 362. stav 1. i oštečenja tuđe stvari iz člana 293. stav 1. KZ F BiH, 

Pa joj sud na osnovu istih Zakonskih propisa, a uz primjenu člana 54. stav 1. i stav 2. tačka b) KZ F BiH za krivično djelo nasilničkog ponašanja utvrđuje kaznu zatvora u trajanju od 3 (tri) mjeseca a za krivično djelo oštećenja tuđe stvari kaznu zatvora u trajanju od 2 (dva) mjeseca, te se optužena 

O S U Đ U J E

NA JEDINSTVENU KAZNU ZATVORA U TRAJANJU OD 4 (ČETIRI) MJESECA.

Na osnovu člana 212. stav 3. ZKP F BiH oštećeni Trogrlić Stipo i Mirjana, te Antičević Jadranka sa imovinsko-pravnim zahtjevom se u cijelosti upučuju na parnični postupak.

Na osnovu člana 202. stav 1. ZKP F BiH optužena se obavezuje da na ime troškova krivičnog postupka plati sudu paušalni iznos od 50,00 KM (pedeset KM).

